Татар телендә  башлангыч гомуми белем бирү  мәктәпләренең

4 нче сыйныф укучыларының татар теленнән белем һәм күнекмәләрен тикшерү өчен  биремнәр
Эшне башкару өчен күрсәтмә.
Татар теленнән белем һәм күнекмәләрен тикшерү өчен биремнәрне башкаруга 40 минут вакыт бирелә. Тәкъдим ителгән эш 2 өлештән тора.

Беренче өлеш 12 биремне үз эченә ала (А1-А20), сез алар арасыннан дөрес дип уйлаган җавапны сайлап алырга тиеш. 

Икенче өлеш В1-В6 биремнәреннән тора. Әлеге биремнәр текстка бәйле рәвештә башкарыла. В1-В6 биремнәренә җавапны сез мөстәкыйль рәвештә формалаштырырга һәм язып куярга тиешсез.

Биремнәрне тәкъдим ителгән тәртиптә үтәгез. Аларны үтәү барышында сезнең өчен кыенлык тудырганнары килеп чыкса, әлеге биремне калдырып торып, алдагыларына күчәргә киңәш итәбез. Сез бу биремнәргә, вакытыгыз калган очракта, кабат әйләнеп кайта алачаксыз. Беренче өлештәге биремнәргә якынча 2 минут вакыт бирелә. Икенче өлештәге һәр биремгә 3-4 минут вакытыгызны сарыф итегез. 

Дөрес җаваплар, катлаулылыкларыннан чыгып, 1 яки югарырак баллар белән бәяләнәләр. Әлеге балларны бергә кушканнан соң, сезгә гомуми балл чыгарыла, шуңа күрә мөмкин кадәр күбрәк биремнәргә дөрес җаваплар бирергә һәм күбрәк баллар җыярга тырышыгыз.

Сезгә уңышлар телибез !

1 өлеш (А)

Әлеге өлештәге биремнәрне (А1-А20) үтәгәндә, 1 нче номерлы җавап бланкында эшләнә торган биремнәр аста урнашкан, дөрес дип табылган җавап шакмагына «х» билгесе куегыз.

А1. Бер генә иҗектән торган сүзне табыгыз?

      1)  кояш

      2) җәй

      3) җәя

      4)  яры

А2. Кайсы рәттәге сүзләрдә [w] авазы әйтелә?

1) валчык, вокзал, тавыш, вәкил

2) ваза, витамин, веранда, паровоз

3) витрина, җавап, Володя, волейбол

4) Шәүкәт, вакыт, ялкау, Вәли

А3. Кайсы сүздә ь билгесе аеру билгесе булып тора?
1) ямьле

2) көньяк  

3) сәгать

4) руль

А4. Татар алфавитында ничә хәреф бар?

     1) 39
 2) 40

 3) 33

 4) 35

А5. Татар телендә генә булган сузык авазлар рәтен күрсәтегез:
      1) [ы], [э/е], [и]
      2) [у], [а]
      3) [ә], [ө],[ү]
      4) [и], [о], [ы]
А6. Иҗекләргә дөрес бүленмәгән рәтне күрсәтегез:
      1) гөл-ләр-гә, әй-те-гез

      2) сүз-ләр-нең, ө-чәр

3) кил-еп,таш-ый

4) ур-наш-кан, үс-те-рә

А7. Сүзләрнең  дөрес язылышын күрсәтүче сүзлек:
1) синонимнар сүзлеге

2) орфографик сүзлек

3) татарча-русча сүзлек

4) антонимнар сүзлеге

А8. Исем:

1) предметның билгесен белдерә

2) предметның эшен белдерә

3) предметны белдерә

4) предметның санын, исәбен белдерә

А9. Ялгызлык исемнәр булган рәтне билгелә:
1) дәү әни, әти

2) Мырауҗан, Актүш

3) салават күпере, кояшкай

4) кош, песи

А10. Бирелгән мәкальдә күп нокталар урынына нинди кушымча ялгана?

      Тел... барның ил... бар.

1)  - ем

2) - ең

3) - е

4) -  егез

А11. Аңа  алмашлыгының килешен билгелә:
1) баш килештә

2) юнәлеш килешендә

3) иялек килешендә

4) төшем килшендә

А12. Фигыль:

     1) предметның билгесен белдерә

     2) предметны белдерә

     3) предметның эшен, хәрәкәтен белдерә

     4) предметның санын белдерә

А13. Дөнья сүзендә ничә аваз бар?
1) 5

2) 6

3) 7

4) 4

А14. Кушма сүзләрдән генә торган рәтне күрсәтегез:

1) төнбок, кәгазь, савыт

2) карабодай, Агыйдел, кулъяулык

3) кап-кара, бала-чага, савыт-саба

4) Ильнур, Алия, Зилә

А15. Кайсы рәттәге сүзләр  II зат, берлек сандагы боерык фигыльләрдән генә тора?

1) укый, яза, ашый

2) укысыннар, язсыннар, ашасыннар

3) укы, яз, аша

4) укыган, язган, ашаган

А16. Кайсы рәт сүзләренә -ячак, -ячәк кушымчасы ялгана?

1) сөйлә, җырла, атла

2) бар, кил, кит

3) утыр, ки, ал

4) бас, яз, күр
А17. Эндәш сүз:

1) сөйләм төбәп әйтелгән предметны яки затны 

2) предметны белдерә

3) предметның билгесен

4) предметның санын, исәбен

А18. Дөрес язылышны тап:
1) ике мең тугыз йөз алтмышсигезенче

2) икемең тугыз йөз алтмышсигезенче

3) ике мең тугыз йөз алтмыш сигезенче

4) ике мең тугызйөз алтмышсигезенче

А19. Тартым алмашлыклары зат алмашлыкларына нинди кушымчалар ялганып ясала?

1) -ынчы,-енче

2) -ныкы,-неке

3) -нчы,-нче

4) -ның,-нең

А20. Алмашлыклар төрле сүз төркемнәре белән нинди бәйләнештә?

1) алыштырып килә

2) алыштырмый

3) турыдан-туры белдерә

4) дөрес җавап бирелмәгән

2 өлеш (В)
Әлеге өлештәге биремнәрне, тәкъдим ителгән текст ярдәмендә үтәгәндә, җавапларыгызны 1 нче номерлы җавап бланкында В1-В6 саннарының уң ягына беренче шакмактан башлап языгыз. Һәр хәреф яки цифр аерым шакмакка язылырга тиеш. Сүзләр яки цифрлар, санап үтелгәндә, аерым шакмакка куелган өтерләр белән аерыла. Җавапларны язганда буш шакмаклар калдырырга ярамый.

(1)Мин гаиләбезнең иң кадерле истәлекләре саклана торган чемоданны ачтым һәм дәфтәр битенә төрелгән яулыкны алып карадым. (2)Зәңгәр читле ак яулык. (3)Минем туган көнемнең бердәнбер бүләге бит ул. (Н. Әхмәдиев)
В1. Тексттан үткән заман хикәя фигыльләрне язып алыгыз.

В2. 1-2 нче җөмләләрдән артыклык дәрәҗәсендәге сыйфатны язып алыгыз.

В3. 2 нче җөмләдән сыйфатланмышны язып алыгыз.

В4. 3 нче җөмләдән I зат берлек сандагы исемне язып алыгыз.

В5. 2 нче җөмләдәге ак сүзенең антонимын языгыз.

В6. Тиңдәш кисәкләре булган җөмләнең номерын күрсәтегез.

Җаваплар

1 өлеш (А)

	А1
	2

	А2
	4

	А3
	2

	А4
	1

	А5
	3

	А6
	3

	А7
	2

	А8
	3

	А9
	2

	А10
	3

	А11
	2

	А12
	3

	А13
	1

	А14
	2

	А15
	3

	А16
	1

	А17
	1

	А18
	3

	А19
	2

	А20
	1


2 өлеш (В)

	В1
	Ачтым, карадым

	В2
	Иң кадерле

	В3
	Яулык

	В4
	Көнемнең

	В5
	Кара 

	В6
	1


